
Tarix kafedrasi o‘qituvchisi
E-mail:�nasriddinovdilovar1@gmail.com

QO‘NG‘IROTLAR�SULOLASINING�QO‘SHNI�MAMLAKATLAR�BILAN�ELCHILIK�
MUNOSABATLARI�TARIXSHUNOSLIGI

ANNOTATSIYA.�Mazkur maqolada XIX asrning birinchi yarmi va XX asr boshlarida Xiva xonligida hukmronlik qilgan Qo‘ng‘irotlar 
sulolasining qo‘shni davlatlar bilan olib borgan elchilik munosabatlari tarixshunosligi tahlil qilingan. Tadqiqot davomida Xiva 
xonligining Buxoro amirligi, Qo‘qon xonligi, Eron, Afg‘oniston, Rossiya imperiyasi hamda Buyuk Britaniya bilan amalga oshirgan 
diplomatik aloqalari mahalliy va xorijiy manbalar asosida o‘rganilgan. Maqolada Munis, Ogahiy, Muhammad Yusuf Bayoniy kabi 
mahalliy tarixnavislar asarlari, shuningdek, N. Zalesov, N. Ignatyev, M. Ivanin, T. Ne’matov, H. Ziyoyev, Ya. G‘ulomov va boshqa 
olimlarning ilmiy tadqiqotlari qiyosiy tahlil qilingan. Xususan, Rossiya tomonidan Xiva xonligiga yuborilgan diplomatik missiyalar 
faoliyati, ularning siyosiy va iqtisodiy maqsadlari, ikki davlat o‘rtasidagi muzokaralar hamda tuzilgan bitimlarning tarixiy ahamiyati 
yoritilgan. Shuningdek, Buyuk Britaniya va Rossiya imperiyasi o‘rtasidagi geosiyosiy raqobat sharoitida Xiva xonligining xalqaro 
munosabatlar tizimidagi o‘rni tahlil etilgan. Tadqiqot natijasida Qo‘ng‘irotlar sulolasi davridagi diplomatik faoliyatning siyosiy 
barqarorlikni ta’minlash, savdo-iqtisodiy aloqalarni rivojlantirish va davlat manfaatlarini himoya qilishdagi ahamiyati asoslab 
berilgan. Mazkur maqola Qo‘ng‘irotlar sulolasining tashqi siyosati va diplomatik munosabatlarini o‘rganishda muhim ilmiy manba 
sifatida xizmat qiladi.

KALIT�SO‘ZLAR:  Qo‘ng‘irotlar sulolasi, Xiva xonligi, diplomatik munosabatlar, elchilik aloqalari, tashqi siyosat, Rossiya imperiyasi, 
Buxoro amirligi, Buyuk Britaniya, tarixshunoslik, xalqaro munosabatlar, diplomatik missiyalar, savdo-iqtisodiy aloqalar

ИСТОРИОГРАФИЯ�ДИПЛОМАТИЧЕСКИХ�ОТНОШЕНИЙ�ДИНАСТИИ�КУНГРАТОВ�С�
СОСЕДНИМИ�ГОСУДАРСТВАМИ

АННОТАЦИЯ.�В�данной�статье�проведён�комплексный�историографический�анализ�дипломатических�отношений�
династии�Кунгратов� с� соседними� государствами�в�период�её�правления�в�Хивинском�ханстве�в�первой�половине�
XIX� –� начале� XX� века.� На� основе� отечественных� и� зарубежных� источников� исследованы� дипломатические� связи�
Хивинского� ханства� с� Бухарским� эмиратом,� Кокандским� ханством,� Ираном,� Афганистаном,� Российской� империей�
и� Великобританией.� Особое� внимание� уделено� анализу� трудов� местных� историков� Муниса,� Огахи,� Мухаммада�
Юсуфа�Баяни,�а�также�исследований�Н.�Залесова,�Н.�Игнатьева,�М.�Иванина,�Т.�Неъматова,�Х.�Зиёева,�Я.�Гулямова�и�
других� учёных.�В� статье�раскрываются�цели�и�результаты�дипломатических�миссий�Российской�империи�в�Хиву,�
рассматриваются� вопросы� политических� переговоров,� торгово-экономического� сотрудничества� и� заключённых�
соглашений.� Также� исследуется� место� Хивинского� ханства� в� системе� международных� отношений� в� условиях�
геополитического� соперничества� между� Россией� и� Великобританией� в� Центральной� Азии.� Научно� обосновано�
значение�дипломатической�деятельности�династии�Кунгратов�в�обеспечении�политической�стабильности,�развитии�
торговых� связей�и� защите� государственных� интересов.� Результаты�исследования� способствуют� более� глубокому�
изучению� внешней� политики� Хивинского� ханства� и� расширяют� представления� о� дипломатической� истории�
Центральной�Азии.

КЛЮЧЕВЫЕ� СЛОВА:� династия� Кунгратов,� Хивинское� ханство,� дипломатические� отношения,� посольские� связи,�
внешняя� политика,� Российская� империя,� Бухарский� эмират,� Великобритания,� историография,� международные�
отношения,�дипломатические�миссии,�торгово-экономические�связи.
HISTORIOGRAPHY�OF�THE�DIPLOMATIC�RELATIONS�OF�THE�QO‘NG‘IROT�DYNASTY�WITH�

NEIGHBORING�COUNTRIES
ABSTRACT:�This article provides a scholarly analysis of the historiography of the diplomatic relations conducted by the 

Qo‘ng‘irot dynasty with neighboring countries. The study examines the diplomatic ties of the Khiva Khanate with the Emirate of 
Bukhara, the Russian Empire, Iran, and other states on the basis of local and foreign historical sources. The article comparatively 
analyzes the works of historians such as Munis, Ogahiy, and Bayoniy, as well as the views of modern scholars, highlighting the 
foreign policy activities of the Qo‘ng‘irot dynasty. Furthermore, the role of the Khiva Khanate within the context of geopolitical 
rivalry between Russia and Great Britain is revealed through historical evidence. The political, trade-economic, and international 
significance of diplomatic relations is substantiated, and their reflection in historical sources is scientifically evaluated. The 
results of the research serve as an important scholarly basis for a deeper study of the foreign policy of the Qo‘ng‘irot dynasty

KEYWORDS:� Qo‘ng‘irot Dynasty, Khiva Khanate, diplomatic relations, embassy relations, foreign policy, Russian Empire, 
Emirate of Bukhara, Great Britain, historiography, international relations, diplomatic missions, trade and economic relations.

KIRISH.�XIX asrning birinchi yarmi va XX asr boshlarida Xiva 

xonligida hukmronlik qilgan Qo‘ng‘irotlar sulolasi davlatning 
siyosiy, iqtisodiy va diplomatik hayotida muhim o‘rin egallagan 
sulolalardan biri hisoblanadi. Mazkur davrda Xiva xonligi 
qo‘shni davlatlar, jumladan, Buxoro amirligi, Qo‘qon xonligi, 
Eron, Afg‘oniston hamda Rossiya imperiyasi bilan turli siyosiy 
va diplomatik aloqalarni amalga oshirgan. Ayniqsa, elchilik 
munosabatlari davlatlar o‘rtasidagi siyosiy barqarorlikni 
saqlash, savdo aloqalarini rivojlantirish va tashqi siyosiy 
manfaatlarni himoya qilishda muhim vosita vazifasini bajargan.

Qo‘ng‘irotlar sulolasining tashqi siyosati va diplomatik 
faoliyati tarixiy manbalarda hamda mahalliy va xorijiy 
tadqiqotchilar asarlarida turlicha yoritilgan. Shu bois 
ushbu mavzuning tarixshunosligini o‘rganish muhim 
ilmiy ahamiyat kasb etadi. Tarixshunoslik tahlili orqali 
Qo‘ng‘irotlar sulolasining elchilik munosabatlari 
bo‘yicha mavjud ilmiy qarashlar, tadqiqot usullari 
hamda manbaviy asoslarini aniqlash mumkin bo‘ladi.

Maqolaning maqsadi: Qo‘ng‘irotlar sulolasining 
qo‘shni mamlakatlar bilan olib borgan elchilik 
munosabatlari tarixshunosligini ilmiy tahlil qilish, 
mazkur mavzu bo‘yicha yaratilgan mahalliy va xorijiy 
tadqiqotlarni qiyosiy o‘rganish hamda diplomatik 
aloqalarning siyosiy, iqtisodiy va madaniy ahamiyatini 
yoritishdan iborat. Shuningdek, Qo‘ng‘irotlar sulolasining 
tashqi siyosiy faoliyati va elchilik munosabatlarining 
tarixiy manbalarda aks etish darajasini aniqlash ham 
maqolaning asosiy maqsadlaridan biri hisoblanadi.

ADABIYOTLAR�TAHLILI�VA�METODLAR. XIX asr boshlarida 
Xiva xonligida hokimiyat tepasiga kelgan Qo‘ng‘irotlar sulolasi 
vakillari qo‘shni davlatlar bilan diplomatik va savdo-iqtisodiy 
aloqalarni rivojlantirishga alohida e’tibor qaratganlar. 
Xonlikning tashqi siyosati va xalqaro munosabatlari 
tarixshunoslikda ma’lum darajada tadqiq etilgan bo‘lsa-da, 
mahalliy tarixnavislar tomonidan yaratilgan solnomalardagi 
ma’lumotlardan yetarli darajada foydalanilmagan.

Xiva xonligining mazkur davrdagi tashqi aloqalarini 
mahalliy manbalar asosida o‘rganishga bir qator tadqiqotchilar 
munosib hissa qo‘shganlar. Jumladan K.Munirov [1], 
T.Ne’matov [2], H.Ziyoyev [3], Ya. G‘ulomov [4] hamda boshqa 
olimlar mahalliy tarixiy asarlar va solnomalar ma’lumotlariga 
tayangan holda xonlikning xalqaro munosabatlari, elchilik 
aloqalari va savdo faoliyatining ayrim jihatlarini yoritib 
berganlar. Biroq ushbu masala hali ham qo‘shimcha 
manbalar asosida chuqurroq tadqiq etishni talab etadi.

XVII–XIX asr va XX asr boshlarida Xorazmda yozilgan tarixiy 
asarlarda Xiva xonligining Buxoro, Qo‘qon xonliklari, Rossiya va 
boshqa mamlakatlar bilan bo‘lgan diplomatik munosabatlari 
tarixiga doir ma’lumotlarni ham ko‘p uchratish mumkin.

1841-yilda Rossiya hukumati Xiva xonligi tomonidan 
rus asirlarining ozod etilganini ijobiy baholab, xonga 
imperator nomidan minnatdorlik izhor etish hamda 
ikki davlat o‘rtasidagi savdo-iqtisodiy aloqalarni qayta 
tiklash maqsadida maxsus diplomatik missiya yubordi. 
Mazkur missiyaga kapitan Nikiforov rahbarlik qilgan 
bo‘lib, uning asosiy vazifasi Xiva hukumati bilan o‘zaro 
munosabatlarni mustahkamlash va rasmiy shartnoma 
tuzish masalalarini muhokama qilishdan iborat edi.

Rossiya hukumati tomonidan Xiva xonligiga yuborilgan 
kapitan Nikiforov missiyasining faoliyatini tadqiq etishda 
N. Zalesov(5), I. N. Zaxarin (Yakunin) hamda M. Ivanin 
(6) asarlari muhim manbalar qatoriga kiradi. Ushbu 
mualliflarning ishlari missiyaning maqsadi, vazifalari va 
uning natijalarini yoritishda alohida ahamiyat kasb etadi.

Rus harbiy yozuvchisi N. Zalesovning mazkur tadqiqoti 
qariyb 40 betdan iborat bo‘lib, muallif uni tayyorlash 
jarayonida Orenburg o‘lkasi General shtabi arxivida 
saqlanayotgan kapitan Nikiforov missiyasiga oid hujjatlardan 
keng foydalangan. Shuningdek, maqolaning ilova qismida 
ushbu arxiv materiallarining ayrim nusxalari ham keltirilgan 
bo‘lib, ular missiya tarixini o‘rganishda qimmatli manba 
vazifasini bajaradi. Natijalar va muhokama. 1839-yilda Xiva 
xonligiga tashrif buyurgan olti nafar ingliz fuqarosi josuslik 
faoliyatida gumon qilinib, Olloqulixonning farmoniga ko‘ra qatl 
etilgan. Biroq ko‘p o‘tmay Buyuk Britaniyaning Hindistondagi 
vakili Jeyms Abbot Xivaga elchi sifatida yuborildi va xon 
tomonidan qabul qilindi. Britaniya hukumati elchi zimmasiga 
Xiva xonligini Rossiya ta’siridan uzoqlashtirish hamda Angliya 
bilan siyosiy yaqinlashuvni ta’minlash vazifasini yuklagan edi.

Tarixchi Muhammad Yusuf Bayoniy keltirgan ma’lumotlarga 
ko‘ra, Jeyms Abbot xonga Britaniya manfaatlarini ifodalovchi 
maktub topshirgan. Unda Rossiya imperiyasining kelgusida 
Markaziy Osiyo hududlariga nisbatan ekspansion siyosat 
yuritishi mumkinligi ta’kidlanib, Xiva xonligiga Buyuk 
Britaniya himoyasini qabul qilish taklif etilgan. Shuningdek, 
ingliz tomoni bunday hamkorlikning asosiy maqsadi 
Rossiyaning Hindiston yo‘nalishidagi harakatlariga 
to‘sqinlik qilish ekanligini bildirib, Xiva manfaatlariga zarar 
yetkazilmasligi hamda o‘zaro munosabatlar alohida shartnoma 
asosida tartibga solinishi mumkinligini ma’lum qilgan.

1842-yilda G. I. Danilevskiy boshchiligida Rossiyadan 
Xiva xonligiga yuborilgan diplomatik missiya, uning oldiga 
qo‘yilgan siyosiy va iqtisodiy vazifalar, Xiva hukumati 
bilan olib borilgan muzokaralar hamda tomonlar o‘rtasida 
imzolangan shartnoma XIX asrning 40-yillaridagi Rossiya–
Xiva munosabatlarini o‘rganishda muhim o‘rin tutadi. Mazkur 
davrdagi savdo va diplomatik aloqalarni tadqiq etishda 
A. G. Serebrennikov, N. Zalesov, I. N. Zaxarin, M. Ivanin, G. I. 
Danilevskiy va T. Baziner asarlarida keltirilgan ma’lumotlar 
alohida ahamiyatga ega. Shuningdek, Xiva tarixnavislik 
maktabining yirik vakili Ogahiyning asarlarida uchraydigan 
ayrim ma’lumotlar ham ushbu masalani yoritishda qimmatli 
manbalardan biri hisoblanadi. Mazkur manbalar orqali 
ikki davlat o‘rtasidagi siyosiy muloqot, savdo aloqalarining 
holati va o‘zaro munosabatlarning rivojlanish xususiyatlarini 
yanada chuqurroq tahlil qilish imkoniyati yaratiladi.

N. Ignatyev boshchiligidagi Rossiya missiyasining Xiva 
xonligiga tashrifi, safarning asosiy maqsadlari, xon bilan 
olib borilgan muzokaralar, tomonlarning bir-biriga nisbatan 
munosabati hamda o‘sha davrdagi Rossiya–Xiva diplomatik 
aloqalarini o‘rganishda N. Ignatyev, N. Zalesov, A. Butakov, 
P. Nazarov, E. Klereyn va Muhammad Yusuf Bayoniy 
asarlari muhim manbalar qatoriga kiradi. Mazkur asarlarda 
missiyaning faoliyati, uning natijalari va ikki davlat o‘rtasidagi 
siyosiy munosabatlarning ayrim jihatlari batafsil yoritilgan.

Ushbu manbalarning aksariyati rus tilida yozilgan 

bo‘lib, ularning mualliflari missiya tarkibida bevosita 
ishtirok etgan shaxslar hisoblanadi. Shu sababli asarlarda 
keltirilgan ma’lumotlar mualliflarning shaxsiy kuzatuvlari, 
safar davomida to‘plangan materiallar hamda bevosita 
guvohlik asosida bayon qilinganligi bilan ahamiyatlidir.

N. Ignatyevning mazkur kitobi 275 betdan iborat 
bo‘lib, 1897-yilda Sankt-Peterburg shahrida nashr 
etilgan. Asarning katta qismi Xiva xonligiga bag‘ishlangan 
bo‘lib, unda xonlikning siyosiy holati, Rossiya bilan 
munosabatlari, diplomatik uchrashuvlar va muzokaralar 
jarayoni haqida qimmatli ma’lumotlar keltiriladi.(7)

Manbalarda qayd etilishicha, Rossiya tomonidan O‘rta 
Osiyoga yuborilgan diplomatik missiyalarning faoliyati 
faqat savdo manfaatlari bilan cheklanmagan. Ularning 
oldiga iqtisodiy vazifalar bilan bir qatorda siyosiy va 
harbiy ahamiyatga ega bo‘lgan topshiriqlar ham qo‘yilgan 
edi. Xususan, missiya Xiva va Buxoro xonliklari bilan 
Rossiya savdogarlari manfaatlariga mos keladigan savdo 
bitimlarini tuzish hamda ikki davlat o‘rtasidagi o‘zaro 
aloqalarni mustahkamlashga xizmat qilishi lozim bo‘lgan.

Shuningdek, missiya zimmasiga bir qator strategik 
vazifalar yuklatilgan edi. Ular orasida Xiva xonligi, Buxoro 
amirligi va qozoq dashtlari haqida imkon qadar kengroq 
ma’lumotlar to‘plash, avval tuzilgan xaritalarni aniqlashtirish 
va takomillashtirish, safar davomida muntazam kundalik 
yuritish kabi topshiriqlar mavjud bo‘lgan. Bundan tashqari, 
Amudaryoning Kaspiy dengiziga tutashgan qadimgi o‘zani 
haqida ma’lumot yig‘ish, turkman qabilalari va ularning 
harbiy salohiyatini o‘rganish, qo‘shni davlatlar bilan  olib  
borayotgan  aloqalarini  aniqlash  hamda xonliklar o‘rtasidagi 
yo‘llar haqida ma’lumot to‘plash vazifalari ham missiya 
faoliyatining muhim yo‘nalishlaridan biri hisoblangan.

Missiya a’zolari, shuningdek, O‘rta Osiyo xonliklari 
va ularga tutash hududlarda joylashgan davlatlarning 
harbiy imkoniyatlari, mudofaa holati hamda strategik 
ahamiyatga ega bo‘lgan obyektlar to‘g‘risida ma’lumot 
yig‘ishga alohida e’tibor qaratganlar. Shu bilan birga, 

Amudaryoni har tomonlama tadqiq etish va uning 
iqtisodiy hamda harbiy-strategik imkoniyatlarini baholash 
ham missiyaning asosiy vazifalari sirasiga kirgan.

1858-yilgi missiya tarkibida ishtirok etgan N. Zalesov 
o‘zining�“Военний�Сборник�”� jurnalida�1858–1859-yillarda�
e’lon� qilingan� “Писмо� из� Хивй”� nomli� maqolasida� safar�
tafsilotlarini batafsil bayon etadi. Muallif unda missiyaning 
Ustyurt hududidan Qo‘ng‘irotgacha bo‘lgan yo‘nalishi, 
yo‘l davomida uchragan aholi va ularning turmush tarzi, 
shuningdek, Oybug‘ir orqali o‘tish jarayonida kuzatilgan 
voqealar haqida qimmatli ma’lumotlar keltiradi.

Maqolada Xiva shahri va uning o‘ziga xos xususiyatlari 
ham alohida tasvirlangan. Jumladan, shaharning geografik 
muhiti, iqlim sharoiti, aholisi, ko‘chalari, bozorlari, 
karvonsaroylari, mudofaa devorlari va darvozalari haqida 
muhim kuzatishlar bayon etilgan. Bundan tashqari, muallif 
Xiva xonligidagi asirlar masalasiga ham to‘xtalib o‘tadi.

N. Zalesov o‘z tadqiqotida Xiva xonligining Eron, Buxoro va 
Rossiya bilan olib borgan savdo aloqalariga ham qisqacha tavsif 
beradi. Shu jihatdan mazkur maqola XIX asr o‘rtalaridagi Xiva 
xonligining siyosiy, iqtisodiy va ijtimoiy hayotini o‘rganishda 
muhim manbalardan biri hisoblanadi hamda tadqiqotchilar 
uchun qimmatli tarixiy ma’lumotlarni o‘zida mujassam etadi.

XULOSA.�Xulosa qilib aytganda, Qo‘ng‘irotlar sulolasining 
qo‘shni davlatlar bilan olib borgan elchilik munosabatlari 
Xiva xonligining tashqi siyosatida muhim o‘rin tutgan. 
Sulola davrida Buxoro amirligi, Eron, Rossiya imperiyasi 
hamda boshqa davlatlar bilan diplomatik aloqalar siyosiy 
barqarorlik va savdo-iqtisodiy manfaatlarni ta’minlashga 
xizmat qilgan. Tarixiy manbalar va tarixshunoslik tahlili 
Qo‘ng‘irot hukmdorlarining diplomatik faoliyati murakkab 
xalqaro sharoitda olib borilganini ko‘rsatadi. Ayniqsa, Rossiya 
va Buyuk Britaniya o‘rtasidagi geosiyosiy raqobat davrida 
Xiva xonligining tutgan o‘rni alohida ahamiyat kasb etgan. 
Mazkur mavzuning tarixshunosligini o‘rganish Qo‘ng‘irotlar 
sulolasining tashqi siyosiy faoliyatini yanada chuqurroq 
tadqiq etish uchun muhim ilmiy asos bo‘lib xizmat qiladi

